
zal sa kazakazash a mulalu, mangqtu sa kahiwan mathuaw lamagitan a
ininthauan.

turu a furaz ianan tata wa qali sa Pudaqu, pitu a furaz ianan tata wa qali
sa Matansuun, numa ianan mani sa mara’in isai makashpashpat a furaz
ianan tata wa qali lhmazawan a Lus’an.

mathuaw Apin miku matudahip sa kazakazash a pulalu, numa ya
munsai kazakazash a pulalu numa makikalhi sa Apin mubalabalay dai!

Apin mzai, “ madaduu iaku sa Pudaqu a kazakazash, maga akmalawa
sa mathuaw marutarutaw a lhalhaushin, apu mzai ya munlhaushin ya
makitnafaw, numa pazay mani makitrutaw! numawan iaku tatata wa qali
musui lhmaushin, numa amarfaz mathuaw shaunafaw, pimbahiwan sa
apuki’ay a pazay mathuaw marutarutaw numa galhapazay. numa iaku mani
mindahip sa apuki’ay fuilh iaku sa tanatugash mzai thithu a pazay uhiaw
mara’in dai. ”’

Thau masa shahitan tu kahiwan mapanduduu, izai a kazakazash isai

sasaziza wa gali a minggthaqtha, kunathathuinian miagay miagagitan

Mulalu

tmusuq sa tanatugash a kazakazash, tandadu shmugrum sa tatata wa
kazakazash.

numa miazai sa Thau a kazakazash, ianan suma miazai sa
palhi’azazakin, tugatugashiza, panshizan, mathayza wa kazakazash,ya
munggqtha sa taun ya fariw sa barimbin mani numanuma wa ininthauan a
kalawan, miagay apu’apawin sa Ulalaluan numa malalawa sa Shinshii isai
danshigan pulalu, fuilh sa apu’apu, pimbahiwan iakalingkin iakaimahan
lapishkit dai.

lamin Thau mashumshum mani sa suma wa aki, kahiwan Thau a taun
mugay ianan sa Ulalaluan, kanuniza thuini itia ladadu a thau, mashumshum
sa shpuut a aki mani, maga manasha wa shpuut munai thau a kataunan, itia
suma wa ladadu a thau a taun. ianan sa Ulalaluan, numa ianan sa shpuut a
aki mani, pu’apaw sa manasha antu tataal a mashumshum, numa

mapa’ianan sa mashashu miazithu.

